Алгебра пәні бойынша 9 сынып оқушысының өзіндік жұмысының жоспары
ІҮ тоқсан
Сабақтың нөмірі: 93
Сабақтың тақырыбы: Ықтималдылық теориясының негіздері
Мақсаты: Бұл сабақта оқушы оқиға, кездейсоқ оқиға, ақиқат оқиға, мүмкін емес оқиға, қолайлы нәтижелер, тең мүмкіндікті және қарама-қарсы оқиғалар ұғымын білуі тиіс.
  Қысқаша конспекті
Сынақтың қандай да бір нәтижесінің орындалуын элементар оқиғалар деп атайды және ω деп белгіленеді. Элементар оқиғалар деп (оларды, сонымен қатар «элементтер», «нүктелер», «жағдайлар» деп те атауға болады) сынақтың қандай да бір «жіктелмейтін» нәтижесін айтады.
Сынақтың әрбір элементар нәтижелерінің жиынын элементар оқиғалар кеңістігі деп атайды және
деп белгілейді.
Мысалы, ауа-райы болжамдары: ашық, жартылай бұлтты, ала бұлтты, бұлтты немесе нөсер элементар оқиғалар және олар элементар оқиғалар кеңістігін құрайды.
Оқиғаның үш түрі бар: кездейсоқ, ақиқат, жалған (мүмкін емес).
Кездейсоқ оқиғалар (немесе жай оқиға) сынақ барысында орындалатын не орындалмайтын оқиға.
Егер оқиға сынақ нәтижесінде міндетті түрде орындалатын болса, онда ақиқат оқиға деп аталады.
Егер оқиға сынақ нәтижесінде міндетті түрде орындалмайтын болса, онда жалған оқиға деп аталады және Ø деп белгіленеді.
Оқиғалар латын алфавитінің үлкен әріптерімен белгіленеді: А, В, С...
Егер екі кездейсоқ оқиғалар бір сынақ нәтижесінде қатар орындалуы мүмкін емес болса, онда бұларды үйлесімсіз оқиғалар деп, ал өзге жағдайларда бұл оқиғаларды үйлесімді оқиғалар деп атайды.
Төмендегі кестеде үйлесімді және үйлесімсіз оқиғаларға мысалдар келтірілген:
	А және В үйлесімді оқиғалар
	А және В үйлесімсіз оқиғалар

	А оқиғасы – 15 мамыр күні Астана қаласында күн ашық.
В оқиғасы – 15 мамыр күні Алматы қаласында ауа температурасы +20.
	А оқиғасы – келесі ай маусым.
В оқиғасы – келесі айда 31 күнтізбелік күн бар.

	А оқиғасы – 15 мамыр күні Астана қаласында күн ашық.
В оқиғасы – жартылай финалда Шахтер және Тобыл футбол командаларының арасында ойын ұпайы тең болды.
	А оқиғасы – жартылай финалда Шахтер футбол командасы Тобыл футбол командасын жеңіп шықты.
В оқиғасы – жартылай финалда Шахтер және Тобыл футбол командаларының арасында ойын ұпайы тең болды.


A1,A2...An оқиғаларының кез келген екеуі өзара тәуелсіз болса, онда бұл оқиғалар жұп-жұбымен өзара тәуелсіз болады.
Бірнеше оқиғалар элементар оқиғалардың толық тобын құрайды, егер де олар жұп-жұбымен өзара тәуелсіз болса онда әрбір сынақтың нәтижесінде осы оқиғалардың тек біреуі ғана орындалады.
A оқиғасы орындалмағанда орындалатын оқиғаны А оқиғаға қарама-қарсы оқиға деп атайды және
түрінде белгілейді.
А және В оқиғаларының қосындысы деп осы оқиғалардың кем дегенде біреуінің орындалатынын білдіретін оқиғаны айтады және оны С = А + В түрінде жазады.
А және В оқиғаларының көбейтіндісі деп осы оқиғалардың қатар орындалуын білдіретін оқиғаны айтады және С = А ∙ В түрінде жазады.
А және В оқиғаларының айырмасы деп тек А ғана орындалып, В-ның орындалмайтынын білдіретін оқиғаны айтады және С = А – В түрінде жазады.
Егер А оқиғасы орындалған сайын  В оқиғасы да орындалып отырса, онда В оқиғасы А оқиғасының салдары деп аталады және A ⊆ B түрінде белгілейді.
Егер A ⊆ B және B⊆A болса, онда А және В оқиғалары тең оқиғалар деп аталады, белгіленуі – A = B.
Мысал:  
	Ертең қызыл қар жауады
	Мүмкін емес оқиға

	Оқу жылы қашанда болса  аяқталады
	Ақиқат  оқиға

	Ертең жаңбыр болады
	Кездейсоқ  оқиға

	Адамдар мәңгілік емес
	Ақиқат  оқиға

	Ойын сүйегі лақтырылды. Он ұпайдың түсуі 
	Мүмкін емес оқиға

	Пингвиндер  ұшады
	Мүмкін емес оқиға



 Оқулық беттеріне, Интернет -ресурстарға сілтеме (видио үзінді) https://bilimland.kz/kk/subject/algebra/9-synyp/ehlementar-oqihalar-kengistigi-oqihalarha-qoldanylatyn-amaldar?mid=f03c0c32-9ee4-11e9-a361-1f1ed251dcfe
 Тапсырма:1. Оқиғаның түрін анықта
	Қорапта ақ және қара шарлар бар. Қораптан кездейсоқ екі шар алынды. Шардың екеуі де  ақ.
	

	Күн Жерді айналады 
	

	2*2=4
	

	Иттің үш күшігі болады 
	

	Адам өлмейді
	

	Ойын сүйегі лақтырылды. Алтыдан артық емес шардың шығуы.
	

	Анасы балаларынан үлкен
	

	Жоғары қарай тас лақтырылды. Тас ауада қалады.
	

	Бутерброд жерге май жағымен түседі.
	




2.  Əсет тиын мен ойын сүйегін лақтырды. Барлық элементар оқиғалар жағдайларын тізіп көрсет. ________________________________________________________________________
3. Екі ойын кубигі жатыр. Осы ойын кубиктерін лақтырып, элементар оқиғалар кеңістігін жазып көрсет. ___________________________
4.  Ойын сүйегін тастағанда А – «тақ ұпайлар түсті» мен В – «5-тен кем ұпай түсті» оқиғалары болсын. Келесі оқиғаларды сипатта. 
А – ________________
В – ________________
 А + В – _____________ 
А · В – ______________
 А – В – ___________
 Кері байланыс: орындаған тапсырманы оқушы электронды пошта немесе WhatsApp мобильді қосымша арқылы жібереді.
Әзірлеуші: Сеитова К.А., №39 лицейдің математика пәнінің мұғалімі.
Алматы қаласы Білім басқармасының Қалалық білім берудегі жаңа технологиялардың ғылыми- әдістемелік орталығының қолдауымен ұсынылып

